
Вовед:

I. ОЦЕНА НА СОСТОЈБАТА ВО ОБЛАСТА

   ШТО ТРЕБА ДА СЕ УРЕДИ И ПРИЧИНИ ЗА ДОНЕСУВАЊЕ НА ЗАКОНОТ


Законот за процена се донесе во 2010 година и со него за прв пат на законски основ се уреди системот на процена. До сега во неколку наврати истиот беше изменуван и дополнуван заради доуредување и допрецизирање на одредби од законот.

Дополнувањето кое се предлага е со иста цел односно за унапредување на процената преку  електронско поврзување на Комората на проценувачи и на овластените проценувачи со Агенцијата за катастар на недвижности, а заради  размена на податоци и создавање на   база на податоци  на проценети  вредности на недвижности.

Во насока на горенаведено и заради обезбедување на економска стабилност на пазарот, се оцени за потребно да се предложи донесувањето на овој закон.

Текстот на Законот беше на мислење на надлежните институции.
II. ЦЕЛИ, НАЧЕЛА И ОСНОВНИ РЕШЕНИЈА

Основна цел на Законот е да овозможи идентификација и транспарентност во работата на овластените проценувачи, зголемување на нивната одговорност за квалитетот на извршените процени, заштита на интересите на корисниците на нивните услуги и извршување на процената согласно пазарните врености на предметот на процената. Потребата од неговото донесување е вградена и во самите темелни вредности на Уставот на нашата држава, кој Собранието на Република Македонија го донесе со цел да се обезбеди  еднаква положба на сите субјекти на пазарот. 

Законот чие донесување се предлага се заснова врз следните начела:

· законитост, 

· стручност и професионалност,

· непристрасност,

· професионалност
· независност,
· самостојност,
· економичност,
· одговорност,

· совесност, и
· ефикасност.

III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА.

Донесувањето на Законот нема фискални импликации врз Буџетот на Република Македонија.
IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

V. СКРАТЕНА ПОСТАПКА ЗА ДОНЕСУВАЊЕ НА ЗАКОНОТ

Со оглед на тоа што не е во прашање сложен и обемен закон се предлага истиот да биде донесен во скратена постапка.
               ЗАКОН ЗА ДОПОЛНУВАЊЕ НА ЗАКОНОТ ЗА ПРОЦЕНА
Член 1
Во Законот за процена („Службен весник на Република Македонија“ бр.115/10, 158/11, 185/11, 64/12 и 188/14) по членот 38 се додава нов член 38- а кој гласи: 
„Член 38-а

Комората и овластениот проценувач електронски од Агенцијата за катастар на недвижности по електронски пат ги прибавуваат податоците за  недвижностите-предмет на процена и до Агенцијата за катастар доставуваат изработени процени, за што се склучува меморандум за соработка помеѓу Комората и Агенцијата за катастар на недвижности.“
Член 2
Комората на проценувачи и овластените проценувачи се должни во рок од три месеци од  денот на влегување во сила на овој закон електронски да се поврзе со Агенцијата за катастар на недвижности.

Член 3
Овој закон влегува во сила осмиот ден од денот на објавувањето во „Службен весник на Република Македонија“.
ОБРАЗЛОЖЕНИЕ НА ПРЕДЛОГ-ЗАКОНОТ ЗА ПРОЦЕНА
I. ОБЈАСНУВАЊЕ НА СОДРЖИНАТА НА ОДРЕДБИТЕ ОД ПРЕДЛОГОТ НА ЗАКОНОТ
Со  овој закон се предлага дополнување на Законот за процена со одредба со која се овозможува електронско поврзување на Комората на проценувачи и овластените проценувачи со Агенцијата за катастар на недвижносто, а заради разменување на податоци и создавање на база на податоци на проценета вредност на процена на предметната недвижност.
II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ
III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА.

Со донесувањето на овој закон ќе се унапреди системот на процена .
